Mbala mosusu okoki kotuna: Maloba oyo elingi koloba nini?
Tobanda na Liloba ya Nzambe:

Nzembo 105:1
“Botondi YAWE, bobenga nkombo na ye; boyebisa bato misala
na ye.”

Koténda Nzambe, kobenga nkombo na ye, mpe koyebisa bato
misala na ye, ezali te makambo ya mpamba. Ezali makambo
misato ya ntina mingi na bomoi ya moklisto.

Makambo misato oyo ezali makonzi misato ya bondimi na biso.
Tokoki komona lisusu na esika mosusu ya Biblia:

Ezayi 12:4
“Na mokolo wana bokoloba: Bétondi YAWE, bobenga nkombo
na ye; boyebisa misala na ye kati na bikolo; bosakola ete

nkombo na ye ekumisami.”



(Tala mpe 1 Mikolo 16:8.)

1. BOTONDI NZAMBE

Kotonda Nzambe ezali kaka te likambo ya kopona, kasi ezali
mobeko ya Nzambe. Tosengeli koténda ye mpo na bomaoi,
mpema, bobateli, mawa na ye, ngolu na ye, mpe makambo
nyonso ya malamu oyo apesaka biso.

Botondi ebatelaka motema na biso na lolendo mpe etiya biso na
esika ya losambo ya solo.

1 Batesaloniki 5:18
“Na makambo nyonso bdzala na botondi; pamba te yango nde
mokano ya Nzambe kati na Kristo Yesu mpo na bino.”

Nzembo 107:1
“Botondi YAWE, pamba te azali malamu, mpe bolingo na ye
etikalaka seko.”



Na nzela ya teoloji, botondi ezali kondima ete Nzambe azali
malamu ata tango tokoki kososola makambo nyonso te.

2. BENGA NKOMBO YA YESU

Kobenga nkombo ya Nzambe ezali mpe mobeko. Tango tokutani
na komekama, pasi, kobanga, to bitumba ya molimo, tosengeli
kobenga nkombo ya Nkolo.

Biblia emonisi ete ata bato oyo basalelaka banzambe ya lokuta
babengaka bankombo ya banzambe na bango:

1 Bakonzi 18:25

“Elia alobaki na basakoli ya Bala: Bopéna ngombe moko mpe
bézala kosala liboso; pamba te bino bozali ebele; bédbenga
nkombo ya nzambe na bino, kasi bdotiya moto te.”

Kasi biso tosengeli kobenga nkombo ya Nzambe ya bomoi!

Nkombo ya Yesu nde nkombo moko kaka oyo epesaka lobiko.



Misala 4:12

“Lobiko ezali na moto mosusu te; pamba te nkombo mosusu
moko te epesami epai ya bato na se ya likold, oyo tokoki
kozwa lobiko na nzela na yango.”

Kobanda na mikolo ya kala, bato ya Nzambe bazalaki kobenga
nkombo ya YAWE:

Ebandeli 4:26
“Na tango wana nde bato babandaki kobenga nkombo ya
YAWE.”

(Tala mpe Ebandeli 12:8; 13:4; 21:33; 26:25.)

Tango bato ya Nzambe babengi nkombo na ye, ayokaka bango:

Nzembo 99:6
“Mose mpe Aron bazalaki kati na banganga-nzambe na ye,



mpe Samwele kati na bato oyo babengaka nkombo na ye;
babengaki YAWE, mpe ayanolaki bango.”

Kasi kobenga nkombo ya Yesu kozanga kobongola motema mpe
bondimi ya solo ekoki komema likama (tala Misala 19:13-15).

Yango wana:

2 Timote 2:19
“Moto nyonso oyo alobaka nkombo ya Nkolo asengeli kotika
mabe.”

3. TATOLA MISALA YA NZAMBE

Likonzi ya misato ezali kotatola misala ya Nzambe. Moklisto
nyonso abengami mpo na koyebisa bato makambo oyo Nzambe
asali.

Tatoli monene koleka nyonso ezali kosekwa ya Yesu Kristo,

pamba te na nzela na yango tozwaka bolimbisi ya masumu mpe



bomoi ya seko.

Baroma 10:9

“Soki olobi na monoko na yo ete Yesu azali Nkolo, mpe ondimi
na motema na yo ete Nzambe asekwisi ye kati na bakufi,
okobika.”

Matatoli mosusu lokola kobikisama, kokangolama, bobateli mpe

mapamboli, nyonso etatolaka ete Yesu azali na bomoi.

1 Yoane 5:11
“Tatoli yango: Nzambe apesi biso bomoi ya seko, mpe bomoi
yango ezali kati na Mwana na ye.”

Emoniseli 12:11
“Balongi ye na nzela ya makila ya Mwana-Mpate mpe na nzela
ya liloba ya tatoli na bango.”



BIBENGO YA MOTO MOKO

Ondimi Yesu Kristo lokola Mobikisi na yo?
Ozali kosalela makambo misato oyo?

- Kotdbnda Nzambe

- Kobenga nkombo ya Yesu

- Kotatola misala na ye

Soki te, banda lelo. Na nzela ya makambo misato oyo, bamir
ekokweya, bondimi ekokola, mpe Nzambe akosepelaka.

Baebre 13:15

“Na nzela ya Yesu, topesaka Nzambe tango nyonso mbeka ya
masanzoli, yango nde mbuma ya minoko oyo etatolaka
nkombo na ye.”



BOTONDI, BENGA, MPE TATOLA

Shalom.

